
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան`
Հայաստանի Հանրապետության կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում կատարել փոփոխություններ` ավելացնելով եկամուտները և ծախսերը 690,688.3 հազ. դրամով` համաձայն NN 1, 2 և 3 հավելվածների:
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» ՀՀ կառավարության N 1515-Ն որոշման N 3, 4, 5, 11 և 11.1 հավելվածներում կատարել փոփոխություններ և լրացումներ` համաձայն NN 2, 3, 4, 5, 6, 7, 8 և 9  հավելվածների:
1. Հայաստանի Հանրապետության կրթության, գիտության, մշակույթի և սպորտի նախարարությանը Հայաստանի Հանրապետության 2019 թվականի պետական բյուջեի հարկային եկամուտներից 2019 թվականին հատկացնել 690,688.3 հազար դրամ (բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով):
1. Հայաստանի Հանրապետության կրթության, գիտության, մշակույթի և սպորտի նախարարին սույն որոշման 3-րդ կետով նշված գումարից՝ դրամաշնորհային պայմանագրերի հիման վրա.
1) 650.0 հազար դրամը հատկացնել «Գ. Սունդուկյանի անվան ազգային ակադեմիական թատրոն» ՊՈԱԿ-ին՝ կաթսայատան վերանորոգման նախագծանախահաշվային փաստաթղթերի մշակման համար,
2) 24,680.0 հազար դրամը հատկացնել «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին, որից՝
ա.  4,000.0 հազար դրամը՝ «Գառնի» պատմամշակութային արգելոց-թանգարանի տարածքում «Բաղնիք» և «Խճանկար» հուշարձանների նորոգման և ամրակայման  նախագծանախահաշվային փաստաթղթերի մշակման համար,
բ. 20,680.0 հազար դրամը՝ հուշարձանախմբերի կամ առանձին զբոսաշրջային գրավչության տարածքներում QR կոդերով բազմալեզու ցուցանակների տեղադրման աշխատանքների համար,
3) 613,743.3 հազար դրամը հատկացնել «Հայաստանի ազգային պատկերասրահ» ՊՈԱԿ-ին, որից՝
ա. 9,777.4 հազար դրամը՝ կազմակերպության մասնաճյուղ 
Ա. Սարգսյան և Հ. Կոջոյան տուն-թանգարանի շենք-շինության վերանորոգման նախագծանախահաշվային փաստաթղթերի մշակման համար,
բ. 603,965.9 հազար դրամը՝ կազմակերպությանն ամրացված շենք-շինության օդափոխության համակարգի անցկացման համար,
4) 13,620.0 հազար դրամը հատկացնել «Հ. Թումանյանի թանգարան» ՊՈԱԿ-ին՝ կազմակերպությանն ամրացված շենք-շինության վերանորոգման նախագծանախահաշվային փաստաթղթերի մշակման համար,
5) 13,611.0 հազար դրամը հատկացնել «Վանաձորի Հ. Աբելյանի անվան պետական դրամատիկական թատրոն» ՊՈԱԿ-ին՝ կազմակերպությանն ամրացված շենք-շինության վերանորոգման նախագծանախահաշվային փաստաթղթերի մշակման համար,
6) 24,384.0 հազար դրամը հատկացնել «Գորիսի Վ. Վաղարշյանի անվան դրամատիկական թատրոն» ՊՈԱԿ-ին՝ կազմակերպությանն ամրացված շենք-շինության վերանորոգման նախագծանախահաշվային փաստաթղթերի մշակման համար:
1. Թույլատրել սույն որոշման 4-րդ կետում նշված կազմակերպություններին սույն որոշմամբ հատկացված գումարներից տնտեսված միջոցներն ուղղել կազմակերպություններին անհրաժեշտ գույքի և սարքավորումների ձեռքբերմանը՝ համաձայնեցնելով Հայաստանի Հանրապետության կրթության, գիտության, մշակույթի և սպորտի նախարարի հետ, կնքված պայմանագրերով նախատեսված աշխատանքներն ավարտվելուց հետո։
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 
27-ի N 1515-Ն որոշման մեջ փոփոխություններ և լրացումներ կատարելու ու Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը բխում է թվով 6 մշակութային կազմակերպությունների («Վանաձորի Հ. Աբելյանի անվան պետական դրամատիկական թատրոն» ՊՈԱԿ, «Գորիսի Վ. Վաղարշյանի անվան դրամատիկական թատրոն» ՊՈԱԿ, «Գ. Սունդուկյանի անվան ազգային ակադեմիական թատրոն» ՊՈԱԿ, «Հայաստանի ազգային պատկերասրահ» ՊՈԱԿ, «Հայաստանի ազգային պատկերասրահ» ՊՈԱԿ-ի մասնաճյուղ Ա. Սարգսյան և Հ. Կոջոյան տուն-թանգարան, «Հ. Թումանյանի թանգարան» ՊՈԱԿ) շենքային պայմանների բարելավման, «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի «Գառնի» պատմամշակութային արգելոց-թանգարանի տարածքում «Բաղնիք» և «Խճանկար» հուշարձանների նորոգման և ամրակայման, ինչպես նաև հուշարձանախմբերի կամ առանձին զբոսաշրջային գրավչության տարածքներում QR կոդերով բազմալեզու ցուցանակների տեղադրման անհրաժեշտությունից:
Ընթացիկ իրավիճակը և խնդիրները.
Հաշվի առնելով «Վանաձորի Հ. Աբելյանի անվան պետական դրամատիկական թատրոն» ՊՈԱԿ-ի, «Գորիսի Վ. Վաղարշյանի անվան դրամատիկական թատրոն» ՊՈԱԿ-ի, «Գ. Սունդուկյանի անվան ազգային ակադեմիական թատրոն» ՊՈԱԿ-ի, «Հայաստանի ազգային պատկերասրահ» ՊՈԱԿ-ի, «Հայաստանի ազգային պատկերասրահ» ՊՈԱԿ-ի մասնաճյուղ Ա. Սարգսյան և Հ. Կոջոյան տուն-թանգարանի, 
«Հ. Թումանյանի թանգարան» ՊՈԱԿ-ի շենքային պայմանների ներկայիս վիճակը, «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի «Գառնի» պատմամշակութային արգելոց-թանգարանի տարածքում «Բաղնիք» և «Խճանկար» հուշարձանների նորոգման և ամրակայման անհրաժեշտությունը` ՀՀ վարչապետի 2019 թվականի մայիսի 30-ի թիվ 04/03.8/25417-2019 հանձնարարականի ապահովման նպատակով ներկայացված ՀՀ կրթության, գիտության, մշակույթի և սպորտի նախարարության կապիտալ ներդրումային ծրագրերում ընդգրկվել են նաև նշված կազմակերպությունների շենքային պայմանների բարելավման (նախագծանախահաշվային փաստաթղթերի մշակման և տեխնիկական վերազինման աշխատանքներ), ինչպես նաև Գառնի» պատմամշակութային արգելոց-թանգարանի տարածքում «Բաղնիք» և «Խճանկար» հուշարձանների նորոգման և ամրակայման (նախագծանախահաշվային փաստաթղթերի մշակման աշխատանքներ), ինչպես նաև հուշարձանախմբերի կամ առանձին զբոսաշրջային գրավչության տարածքներում QR կոդերով բազմալեզու ցուցանակների տեղադրման ծրագրերը, մասնավորապես․
· «Վանաձորի Հ. Աբելյանի անվան պետական դրամատիկական թատրոն» ՊՈԱԿ-ին ամրացված շենք-շինության վերանորոգման նախագծանախահաշվային փաստաթղթերի մշակում - ըստ ՀՀ քաղաքաշինության նախարարի 2008 թ. փետրվարի 15-ի N 19-Ն հրամանի 9-րդ գլխի հավելված Ա-ի աղյուսակ Ա1-ի IV-րդ կետի (մշակույթի ու արվեստի շենքեր և շինություններ)` 4.9 ենթակետի օբյեկտը ըստ բարդության 5-րդ կարգի է, ըստ 6-րդ գլխի 8-րդ աղյուսակի (Հիմնական նախագծային աշխատանքների նորմատիվը շինարարության /վերակառուցման/ արժեքի նկատմամբ տոկոսային արտահայտությամբ` ըստ  օբյեկտների բարդության կարգի) նախագծանախահաշվային փաստաթղթերի արժեքը կազմում է մնացորդային շինմոնտաժային աշխատանքների` 209,400.0 հազ. դրամի 6.5%-ը` 13,611.0 հազ. դրամ:
Նախագծանախահաշվային փաստաթղթերի մշակման աշխատանքները նախատեսվում է ձեռք բերել 2019 թվականին, իսկ վերանորոգման աշխատանքները՝ 2020 թվականին:
· «Գորիսի Վ. Վաղարշյանի անվան դրամատիկական թատրոն» ՊՈԱԿ-ին ամրացված շենք-շինության վերանորոգման նախագծանախահաշվային փաստաթղթերի մշակում -  ըստ ՀՀ քաղաքաշինության նախարարի 2008 թ. փետրվարի 
15-ի N 19-Ն հրամանի 9-րդ գլխի հավելված Ա-ի աղյուսակ Ա1-ի IV-րդ կետի (մշակույթի ու արվեստի շենքեր և շինություններ) 4.9 ենթակետի օբյեկտը ըստ բարդության 5-րդ կարգի է, ըստ 6-րդ գլխի 8-րդ աղյուսակի (Հիմնական նախագծային աշխատանքների նորմատիվը շինարարության /վերակառուցման/ արժեքի նկատմամբ տոկոսային արտահայտությամբ` ըստ  օբյեկտների բարդության կարգի) նախագծանախահաշվային փաստաթղթերի արժեքը կազմում է մնացորդային շինմոնտաժային աշխատանքների` 443,345.0 հազ. դրամի 5.5%-ը` 24,384.0 հազ. դրամ:
Նախագծանախահաշվային փաստաթղթերի մշակման աշխատանքները նախատեսվում է ձեռք բերել 2019 թվականին, իսկ վերանորոգման աշխատանքները՝ 2020 թվականին:
· «Գ. Սունդուկյանի անվան ազգային ակադեմիական թատրոն» ՊՈԱԿ-ի  կաթսայատան և ջերմամեխանիկական մասի արդիականացման և կաթսայատան վերանորոգման նախագծանախահաշվային փաստաթղթերի մշակման հաշվարկներն իրականացվել են վերջինիս կողմից, ըստ որոնց կաթսայատան վերանորոգման նախագծանախահաշվային փաստաթղթերի մշակման ծախսերը կազմում են 650.0 հազար դրամ։  
· «Հայաստանի ազգային պատկերասրահ» ՊՈԱԿ-ին ամրացված շենք-շինության օդափոխության համակարգի անցկացում – Դեռևս 2014 թվականին ՀՀ մշակույթի նախարարության պատվիրատվությամբ իրականացվել են կազմակերպության օդափոխության համակարգի անցկացման նախագծանախահաշվային փաստաթղթերի մշակման աշխատանքները, որի արդյունքում  համակարգի անցկացման համար անհրաժեշտ է 850,652.6 հազ. դրամ: Հաշվի առնելով այն հանգամանքը, որ փոփոխվել են օդափոխության սարքավորումների շուկայական գները` հանձնարարվել է կազմակերպությանը մեկ անգամ ևս վերանայել «Հայաստանի ազգային պատկերասրահ» ՊՈԱԿ-ի օդափոխության համակարգի անցկացման նախագծանախահաշվային փաստաթղթերը և սահմանված կարգով փորձաքննված տարբերակը ներկայացնել նախարարություն: Կազմակերպության կողմից ներկայացված նախագծանախահաշվային փաստաթղթերի  փորձաքննված տարբերակով արժեքը կազմում է 603,965.9 հազ. դրամ:
·  «Հայաստանի ազգային պատկերասրահ» ՊՈԱԿ-ի մասնաճյուղ 
Ա. Սարգսյան և Հ. Կոջոյան տուն-թանգարանի շենք-շինության վերանորոգման նախագծանախահաշվային փաստաթղթերի մշակում – ըստ ՀՀ քաղաքաշինության նախարարի 2008 թ. փետրվարի 15-ի N 19-Ն հրամանի 9-րդ գլխի հավելված Ա-ի աղյուսակ Ա1-ի IV-րդ կետի (մշակույթի ու արվեստի շենքեր և շինություններ) 4.8 ենթակետի օբյեկտը ըստ բարդության 5-րդ կարգի է, ըստ 6-րդ գլխի 8-րդ աղյուսակի (Հիմնական նախագծային աշխատանքների նորմատիվը շինարարության /վերակառուցման/ արժեքի նկատմամբ տոկոսային արտահայտությամբ` ըստ  օբյեկտների բարդության կարգի) նախագծանախահաշվային փաստաթղթերի արժեքը կազմում է մնացորդային շինմոնտաժային աշխատանքների` 130,365.2 հազ. դրամի 7.5%-ը` 9,777.4 հազ. դրամ:
Նախագծանախահաշվային փաստաթղթերի մշակման աշխատանքները նախատեսվում է ձեռք բերել 2019 թվականին, իսկ վերանորոգման աշխատանքները՝ 2020 թվականին: 
· «Հ. Թումանյանի թանգարան» ՊՈԱԿ-ին ամրացված շենք-շինության վերանորոգման նախագծանախահաշվային փաստաթղթերի մշակում - ըստ ՀՀ քաղաքաշինության նախարարի 2008 թ. փետրվարի 15-ի N 19-Ն հրամանի 9-րդ գլխի հավելված Ա-ի աղյուսակ Ա1-ի IV-րդ կետի (մշակույթի ու արվեստի շենքեր և շինություններ) 4.8 ենթակետի օբյեկտը ըստ բարդության 5-րդ կարգի է, ըստ 6-րդ գլխի 8-րդ աղյուսակի (Հիմնական նախագծային աշխատանքների նորմատիվը շինարարության /վերակառուցման/ արժեքի նկատմամբ տոկոսային արտահայտությամբ` ըստ  օբյեկտների բարդության կարգի) նախագծանախահաշվային փաստաթղթերի արժեքը կազմում է մնացորդային շինմոնտաժային աշխատանքների` 209,537.4 հազ. դրամի 6.5%-ը` 13,620.0 հազ. դրամ:
Նախագծանախահաշվային փաստաթղթերի մշակման աշխատանքները նախատեսվում է ձեռք բերել 2019 թվականին, իսկ վերանորոգման աշխատանքները՝ 2020 թվականին:
· «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի «Գառնի» պատմամշակութային արգելոց-թանգարանի տարածքում «Բաղնիք» և «Խճանկար» հուշարձանների նորոգման և ամրակայման նախագծանախահաշվային փաստաթղթերի մշակման և վերականգնման հաշվարկներն իրականացվել են վերջինիս կողմից, /ՊՈԱԿ-ի կողմից տրամադրված նախնական նախահաշիվը կցվում է/ ըստ որոնց` նախագծանախահաշվային փաստաթղթերի մշակման ծախսերը կազմում են 4,000.0 հազար դրամ։
· «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կողմից հուշարձանախմբերի կամ առանձին զբոսաշրջային գրավչության տարածքներում QR կոդերով բազմալեզու ցուցանակների տեղադրման աշխատանքների համար 2019 թվականին անհրաժեշտ է 20,680.0 հազ. դրամ, որից 5,000.0 հազ. դրամը՝ Android և IOS օպերացիոն համակարգերում համապատասխան ծրագրի ստեղծման, իսկ 15,680.0 հազ. դրամը՝ 2019 թվականին թվով 28 օբյեկտներում համապատասխան QR կոդերը գրելու, տեղեկատվական ցուցանակների տեքստերի եռալեզու պատրաստման և տեղադրման աշխատանքների համար /հաշվարկը կցվում է/։ Ծրագիրը նախատեսվում է իրականացնել 
2019-2023 թվականներին:

Կարգավորման նպատակը և բնույթը.
«Վանաձորի Հ. Աբելյանի անվան պետական դրամատիկական թատրոն» ՊՈԱԿ, «Գորիսի Վ. Վաղարշյանի անվան դրամատիկական թատրոն» ՊՈԱԿ-ի, «Գ. Սունդուկյանի անվան ազգային ակադեմիական թատրոն» ՊՈԱԿ-ի, «Հայաստանի ազգային պատկերասրահ» ՊՈԱԿ, «Հայաստանի ազգային պատկերասրահ» ՊՈԱԿ-ի մասնաճյուղ Ա. Սարգսյան և Հ. Կոջոյան տուն-թանգարանի, «Հ. Թումանյանի թանգարան» ՊՈԱԿ-ի շենքային պայմանների բարելավման նպատակով դրանց վերականգնման նախագծանախահաշվային փաստաթղթերի մշակման, տեխնիկական վերազինման, «Գառնի» պատմամշակութային արգելոց-թանգարանի տարածքում «Բաղնիք» և «Խճանկար» հուշարձանների նորոգման և ամրակայման համար նախագծանախահաշվային փաստաթղթերի մշակման, ինչպես նաև հուշարձանախմբերի կամ առանձին զբոսաշրջային գրավչության տարածքներում QR կոդերով բազմալեզու ցուցանակների տեղադրման համար անհրաժեշտ 690,688.3 հազար դրամը նախարարությունն առաջարկում է տրամադրել Հայաստանի Հանրապետության 2019 թվականի պետական բյուջեի հարկային եկամուտներից:
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները: 
Իրավական ակտի կիրարկման դեպքում ակնկալվող արդյունքը.
     Հայաստանի Հանրապետության կառավարության սույն որոշման նախագծի ընդունման արդյունքում թվով թվով 6 մշակութային կազմակերպությունների /թանգարաններ և թատրոններ/  բնականոն գործունեությունը ապահովելու, ինչպես նաև հանրապետության հուշարձանների  պահպանման, օգտագործման, հանրահռչակման և զբոսաշրջային գրավչության բարձրացման համար։ 
Այլ տեղեկություններ.
Չկան:



Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 


«Հայաստանի Հանրապետության 2019 թվականի պետական բյուջեում վերաբաշխում,  Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու ու Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ ՀՀ 2019 թվականի պետական բյուջեի եկամուտների և ծախսերի ծրագրային ցուցանիշները կավելանան 690,688.3 հազար դրամով:
	                                              


Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

3. Այլ տեղեկություններ.
     Չկան:









